
	1
	Հայաստանի Հանրապետության ֆինանսների նախարարություն 

10.04.2012

1/4.3-2/4503-12
	Առաջարկում ենք Նախագծից հանել 2-րդ կետի 6-ից 10-րդ ենթակետերը, քանի որ նշված գործառույթները /ճաշարանների և խորտկարանների ծառայություններ, հանգրվանների կազմակերպում, մանածագործական և մորթե արտադրատեսակների լվացում և այլն/ «ՀՀ արդարադատության նախարարության իրավաբանական ինստիտուտ» ՊՈԱԿ-ի համար չեն կարող հանդիսանալ գործունեության առարկա և նպատակ: Ինչ վերաբերում է Նախագծի 3-րդ կետով նախատեսվող ձեռնարկատիրական գործունեության նոր տեսակների ամրագրմանը, ապա առաջարկում ենք նախագծում ամրագրել շահառուներին, նկատի ունենալով, որ նշված ծառայությունները /ձեռնարկատիրական գործունեության տեսակները/ պետք է մատուցվեն ինստիտուտի  ուսանողներին /ծառայողներին/ և աշխատակազմին:
Սույն առաջարկությունները վերաբերում են նաև Նախագծի Հավելվածով ներկայացված կանոնադրության համապատասխան կետերին:
	Ընդունվել է մասնակի: 
Ինչ վերաբերվում է նախագծի 3-րդ կետով նախատեսված ձեռնարկատիրական գործունեության շահառուներին,  ապա, հաշվի առնելով այն հանգամանքը, որ նշված գործառույթները ձեռնարկատիրական են, դրանց շահառուների շրջանակի սահմանափակում նախատեսելը չ բխի ձեռնարկատիրական գործունեության ընդհանուր տրամաբանությունից: 
	Նախագծի 2-րդ կետը շարադրվել է հետևյալ խմբագրությամբ.

«2. Որոշման 2-րդ կետը լրացնել հետևյալ բովանդակությամբ նոր՝ 6-րդ ենթակետով.

«6) Հայաստանի Հանրապետության արդարադատության նախարարության գործունեությամբ պայմանավորված ծրագրային ապահովման մշակում»:
Իսկ նախկին խմբագրությամբ 2-րդ կետի 6-րդ և 7-րդ ենթակետերը միացվել են և շարադրվել, որպես կանոնադրության 12-րդ կետի 9-րդ ենթակետ հետևյալ խմբագրությամբ,

9) Հայաստանի Հանրապետության արդարադատության նախարարության հատուկ ծառայությունների ծառայողների համար վերապատրաստման և հատուկ ուսուցման  շրջանակներում ապահովում է մասնակիցների հանգրվանների և սննդի կազմակերպումը.»:

	2.
	ՀՀ ԿԱ պետական գույքի կառավարման վարչություն

01/13.23/2553-12

2012-05-18
	Դիտողություններ կամ առաջարկություններ չկան
	
	

	3.
	ՀՀ ԿԱ պետական եկամուտների կոմիտե

01/3-3/4760-12
2012-05-21
	«Հայաստանի Հանրապետության արդարադատության նախարարության հատուկ ծառայությունների ծառայողների համար վերապատրաստման և հատուկ ուսուցման  շրջանակներում հանգրվանների կազմակերպում, ճաշարանների և խորտկարանների ծառայություններ» գործունեության տեսակներն իրենց բնույթով առևտրային են, հակասում են ոչ առևտրային կազմակերպությունների ստեղծման տրամաբանությանը և չեն կարող հանդիսանալ որպես կանոնադրական գործունեության տեսակներ: 

Այդ առումով առաջարկվում է կանոնադրական գործունեության տեսակների ցանկից հանել վերը նշված գործունեության տեսակները: Իսկ ձեռնարկատիրական գործունեության տեսակների ցանկում «ճաշարանների և խորտկարանների ծառայություններ, հանգրվանների կազմակերպում» գործունեության տեսակները խմբագրել` նախատեսել միայն «բացառապես հատուկ ծառայությունների ծառայողներին սննդի ապահովում» գործունեության տեսակ:
	Չի ընդունվել:
ՀՀ արդարադատության նախարարության հատուկ ծառայությունների ծառայողների համար վերապատրաստման և հատուկ ուսուցման  շրջանակներում հանգրվանների և սննդի կազմակերպումը, բխում է ՊՈԱԿ-ի կանոնադրական խնդիրներից, այն առումով, որ  պարտադիր  (օրենքի պահանջով)վերապատրաստում կամ հատուկ ուսուցում անցնող և ՊՈԱԿ-ի գտնվելու վայրից հեռու բնակվող ՀՀ ԱՆ հատուկ ծառայողները վերապատրաստման և հատուկ ուսուցման ժամանակահատվածում պետք է ապահովվեն հանգրվանով և սննդով:

Բացի այդ ՊՈԱԿ-ը նշված գործառույթն իրականացնելու է առանց ՀՀ պետական բյուջեից լրացուցիչ միջոցներ ստանալու:
	Նախագծից հանվել է 2-րդ կետը, իսկ նշված կետի 6-րդ և 7-րդ ենթակետերը միացվել են և շարադրվել, որպես կանոնադրության 12-րդ կետի 9-րդ ենթակետ հետևյալ խմբագրությամբ,

9) Հայաստանի Հանրապետության արդարադատության նախարարության հատուկ ծառայությունների ծառայողների համար վերապատրաստման և հատուկ ուսուցման  շրջանակներում ապահովում է մասնակիցների հանգրվանների և սննդի կազմակերպումը.»:

	4.
	ՀՀ ԿԱ պետական եկամուտների կոմիտե

01/3-3/4760-12
2012-05-21
	«Մանածագործական և մորթե արտադրատեսակների լվացում» և «հրաձգարանների գործունեություն» ձեռնարկատիրական գործունեության տեսակները հակասում են ՀՀ քաղաքացիական օրենսգրքի 51-րդ հոդվածի 4-րդ մասին, համաձայն որի ոչ առևտրային կազմակերպությունները կարող են ձեռնարկատիրական գործունեություն իրականացնել միայն այն դեպքերում, երբ դա ծառայում է այն նպատակների իրականացմանը, որոնց համար նրանք ստեղծվել են, և համապատասխանում է այդ նպատակներին: Այդ նկատառումից ելնելով գործունեության այդ  տեսակները առաջարկում եմ հանել ձեռնարկատիրական գործունեության տեսակների ցանկից:
	Չի ընդունվել:

Հրաձգարանների գործունեության կազմակերպումը ուղղակիորեն առնչվում է ՊՈԱԿ-ի կանոնադրական խնդիրների, մասնավորապես՝ հատուկ ուսուցման կազմակերպման հետ: Ինչ վերաբերվում է «մանածագործական և մորթե արտադրատեսակների լվացում» ձեռնարկատիրական գործունեության իրականացմանը, ապա դրա նախատեսումը պայմանավորված է այն հանգամանքով, որ ՊՈԱԿ-ում ուսուցում անցնելիս հեռավոր վայրերից ժամանած ունկնդիրները հնարավորություն են ունենալու ուսման ընթացքում բնակվել ինստիտուտի շենքում, և այդ ժամանակահատվածում կառաջանա նաև լվացքատան ծառայության անհրաժեշտություն: 
	Փոփոխություններ կամ լրացումներ չեն կատարվել:

	5.
	ՀՀ կառավարության աշխատակազմի իրավաբանական վարչություն
	Նախագծի համաձայն մի շարք գործունեության տեսակներ ընդգրկվում են միաժամանակ և «Հայաստանի Հանրապետության արդարադատության նախարարության իրավաբանական ինստիտուտ» պետական ոչ առևտրային կազմակերպության առարկայի և նպատակների մեջ և միաժամանակ սահմանվում են որպես նշված ՊՈԱԿ-ի կողմից իրականացվող ձեռնարկատիրական գործունեության տեսակ: Մասնավորապես դա վերաբերվում է նախագծի 2-րդ կետում և հավելվածի 11-րդ կետի 6-րդ ենթակետում և միաժամանակ 3-րդ կետով լրացվող 9-րդ ենթակետում նշված ծրագրային ապահովման մշակմանը: Նույնը վերաբերվում է նաև հավելվածի 12-րդ կետի 9-րդ ենթակետում և նախագծի 3-րդ կետով լրացվող 6-րդ և 7-րդ ենթակետերում նշված հանգրվանների և ճաշարանների կազմակերպմանը:

Նման ձևակերպումն ընդունելի չէ, քանի որ համապատասխան գործողության տեսակները չեն կարող միաժամանակ հանդիսանալ և գործունեության առարկա և ձեռնարկատիրական գործունեության տեսակ:
	Ընդունվել է:
	Նախագծում առավել հստակեցվել է ինստիտուտի կողմից նույնաբնույթ գործունեության ձեռնարկատիրական և ոչ ձեռնարկատիրական շրջանակները: Մասնավորապես, որպես գործունեության առարկա հանգրվանի և սննդի ապահովումը նախատեսվել է միայն ՀՀ արդարադատության նախարարության հատուկ ծառայությունների ծառայողների համար վերապատրաստման և հատուկ ուսուցման  շրջանակներում, իսկ հանգրվանի և սննդի ապահովումը որպես ձեռնարկատիրական գործունեություն, իրականացվելու է բացառապես ձեռնարկատիրական գործունեություն իրականացվող հատուկ ուսուցման, վերապատրաստման, մասնագիտական որակավորման բարձրացման, դասընթացների կազմակերպման շրջանակներում:
Նույնը վերաբերվում է նաև ծրագրային ապահովման մշակմանը, այն է՝ Հայաստանի Հանրապետության արդարադատության նախարարության գործունեությամբ պայմանավորված ծրագրային ապահովումը կհանդիսանա ինստիտուտի գործունեության առարկան, իսկ մնացած դեպքերում վերջինս այն իրականացնելու է ձեռնարկատիրական հիմունքներով: 


